
BUDJET MABLAGʻLARINING 
BIR QISMINI JAMOATCHILIK 

FIKRI ASOSIDA 
MOLIYALASHTIRISH 

ISLOHOTLARI

Xamidov Xabibullo Xikmatulla oʻgʻli
Toshkent davlat iqtisodiyot universiteti 

Mustaqil izlanuvchisi (PhD)

Annotatsiya. Ushbu maqolada tadqiqot davomida O‘zbekiston Respublikasi Moliya vazirligi tomonidan tashkil etilgan 
“Ochiq budjet” axborot portali orqali joriy yilda o‘tkazilayotgan “Tashabbusli budjet” jarayonlari doirasida amalga 
oshirilayotgan ishlar, fuqarolar tomonidan bildirilgan takliflar, ovoz berish jarayonlari hamda g‘olib deb topilgan takliflarni 
moliyalashtirish holatlari yuzasidan huquqiy va tahliliy ma’lumotlar yoritilgan. Shuningdek, tashabbusli budjetlashtirish 
tizimida kelgusida amalga oshirilishi kutilayotgan yangi ishlar haqida ham so‘z yuritiladi.

Kalit soʻzlar: tashabbusli budjet, ochiq budjet, axborot portali, davlat budjeti, jamoatchilik fikri.

Abstract. This article presents legal and analytical information on the work carried out within the framework of the 
«Initiative Budget» process conducted this year through the «Open Budget» information portal organized by the Ministry 
of Finance of the Republic of Uzbekistan, proposals submitted by citizens, voting processes and cases of financing 
proposals recognized as winners, as well as on the work done within the framework of the «Open Budget» project.

Key words: initiative budget, Open budget, Citizens' budget, information portal, state budget, Citizens' opinion.

Аннотация. В данной статье представлена правовая и аналитическая информация о работе, проведенной в рамках 
процессов «Инициативный бюджет», проведенных в текущем году через информационный портал «Открытый 
бюджет», организованный Министерством финансов Республики Узбекистан, предложениях, внесенных 
гражданами, процессах голосования и случаях финансирования предложений, признанных победителями, а 
также о работе, проделанной в рамках проекта «Открытый бюджет».

Ключевые слова: инициативный бюджет, Открытый бюджет, информационный портал, государственный бюджет, 
общественный мнения. 

K I R I S H
O‘zbekiston Respublikasi mustaqillikka erishganidan so‘ng moliya, bank va soliq tizimlarida keng ko‘lamli 

islohotlar jadal sur’atlarda olib borilmoqda. Bugungi kunda budjet-soliq siyosati yo‘nalishida izchil amalga 
oshirilayotgan islohotlarning markazida budjet daromadlari va xarajatlarining samaradorligini oshirish masalasi 
muhim o‘rin tutadi. Buning asosiy sababi shundaki, iqtisodiyotni erkinlashtirish va islohotlarni chuqurlashtirish 
sharoitida budjet-soliq tizimini takomillashtirish doimiy ehtiyoj sifatida namoyon bo‘lmoqda.

Mahalliy budjetlardan xarajatlarni moliyalashtirishning ustuvor yo‘nalishlarini aniqlash mahalliy ijroiya va 
vakillik organlari oldida turgan eng muhim vazifalardan biridir. Odatda, ushbu masalalar bilan budjet jarayonida 
ishtirok etuvchi turli vakolatli organlar shug‘ullanadi. Biroq, mahalliy ijroiya va vakillik organlari e’tiboridan chetda 
qolayotgan ayrim muammolar ham mavjud.

Ma’lumki, fuqarolar o‘z yashash joylari — mahalla, tuman yoki shahar darajasidagi ijtimoiy-iqtisodiy 
muammolarni yaxshi bilishadi. Shu sababli fuqarolar tomonidan ilgari surilgan loyihalar ko‘pincha asosli va 

amaliy ahamiyatga ega bo‘ladi. Chunki ma’lum bir hududda uzoq vaqt yashayotgan fuqaro birinchi navbatda 
qaysi masalalarni hal etish lozimligini aniq ko‘rsata oladi.

Tashabbusli budjet jarayonlarini joriy etgan har bir davlat o‘zining milliy xususiyatlari, boshqaruv tizimi 
va normativ-huquqiy asoslariga tayanadi. Shu bois, har bir davlatda ushbu jarayonning o‘ziga xos modeli 
shakllangan bo‘lib, u qabul qilingan qonunlar, davlat dasturlari va tegishli me’yoriy hujjatlar asosida amalga 
oshiriladi.

M A V Z U G A  O I D  A D A B I Y O T L A R  S H A R H I
Ishtirokchi budjetlashtirish (participatory budgeting) jarayoni bo‘yicha dastlabki ilmiy asoslar Porto Alegre 

tajribasiga tayanadi. Gianpaolo Baiocchi o‘zining 2003-yildagi tadqiqotida Braziliyadagi bu jarayon siyosiy 
institutlar va fuqarolar o‘rtasida yangi hamkorlik mexanizmini shakllantirganini ta’kidlaydi. U budjet mablag‘larini 
taqsimlashda fuqarolarning bevosita ishtiroki korrupsiya darajasini kamaytirganini hamda mahalliy infratuzilma 
loyihalariga yo‘naltirilgan mablag‘ hajmini oshirganini qayd etadi.

Brian Wampler o‘zining keyingi tadqiqotida ishtirokchi budjetning muvaffaqiyat omillarini tahlil qilib, uning 
samaradorligi siyosiy irodaga, institutsional barqarorlikka va fuqarolarning o‘zaro ishonchiga bog‘liqligini 
ko‘rsatadi. U Braziliya shaharlarida olib borilgan empirik kuzatuvlar orqali, bu mexanizm ijtimoiy adolatni 
mustahkamlash bilan birga, fuqarolik faolligini oshirishini ilmiy asoslab bergan.

Yves Cabannes o‘z izlanishlarida ishtirokchi budjetlashtirishni fuqarolik demokratiyasining eng muhim 
vositalaridan biri sifatida baholab, u orqali mahalliy hokimiyatlar bilan aholining bevosita muloqoti kuchayishini 
asoslab o‘tgan. Shu bilan birga, Yves Sintomer, Carsten Herzberg va Anja Röcke tomonidan olib borilgan 
tadqiqotlarda Yevropa davlatlari tajribasi o‘rganilib, ishtirokchi budjetlashtirishning turli modellarini tahlil 
qilinadi. Ular bu jarayon faqat moliyaviy mexanizm emas, balki demokratiya va boshqaruvni chuqurlashtiruvchi 
institutsional vosita ekanini ta’kidlaydilar.

Anwar Shah tahriri ostida chop etilgan Jahon banki nashrida ishtirokchi budjetlashtirishning xalqaro 
amaliyotlari tizimli tarzda o‘rganilgan. Tadqiqotda shaffoflik, javobgarlik va samaradorlikni oshirish uchun 
fuqarolarni budjet jarayoniga bosqichma-bosqich jalb etishning metodik asoslari keltirilgan. World Bank 
mutaxassislari tomonidan tayyorlangan 2018-yilgi qo‘llanma esa bu jarayonni amaliy jihatdan tashkil etishning 
aniq algoritmlarini, xususan raqamli ovoz berish va ochiq ma’lumotlar tizimidan foydalanish mexanizmlarini 
ishlab chiqadi.

Markaziy Osiyo kontekstida UNDP Uzbekistan tomonidan tayyorlangan 2024-yilgi tahliliy hisobot O‘zbekiston 
tajribasining dastlabki natijalarini yoritadi. Hisobotda “Tashabbusli budjet” loyihasi orqali aholining ijtimoiy 
loyihalarni tanlashdagi ishtiroki ortgani, biroq moliyaviy va institutsional mexanizmlarni yanada takomillashtirish 
zarurligi qayd etiladi. Shu bilan birga, Joshua C. Yang, Carina I. Hausladen va Dominik Peters kabi olimlar 
raqamli ovoz berish tizimlari orqali ishtirokchi budjetlash jarayonlarining adolatliligi va legalligi masalalariga 
e’tibor qaratib, kelgusida sun’iy intellekt yordamida tahlil mexanizmlarini kengaytirish zarurligini ta’kidlaydilar.

T A D Q I Q O T  M E T O D O L O G I YA S I
Tadqiqotda ma’lumotlar O‘zbekiston Respublikasi Iqtisodiyot va moliya vazirligi, Moliya vazirligi huzuridagi 

“Ochiq budjet” portali hamda BMT Taraqqiyot dasturi (UNDP) hisobotlari asosida yig‘ildi. Olingan statistik va 
normativ ma’lumotlar qiyosiy tahlil, dinamik ketma-ketliklar va kontent-tahlil usullari yordamida qayta ishlanib, 
ishtirokchi budjetlashtirish samaradorligi baholandi.

T A H L I L  V A  N A T I J A L A R
Tashabbusli budjetlashtirish — bu fuqarolar tomonidan bildirilgan takliflarni inobatga olgan holda budjet 

mablag‘larining bir qismini taqsimlash va ularni fuqarolar ilgari surgan ijtimoiy ahamiyatga ega loyihalarga 
yo‘naltirish, ya’ni moliyalashtirish amaliyotidir. Ushbu budjet mexanizmi G‘arbiy va Sharqiy Yevropaning 20 
dan ortiq davlati, shuningdek, Lotin Amerikasi, AQSh, Xitoy, Hindiston, Janubiy Koreya va boshqa ko‘plab 
mamlakatlarda muvaffaqiyatli qo‘llanmoqda.

O‘zbekistonda so‘nggi yillarda aholi turmush darajasini yaxshilash, ijtimoiy-iqtisodiy muammolarni bartaraf 
etish hamda infratuzilmani modernizatsiya qilish yo‘nalishida bir qator ishlar amalga oshirilmoqda. Joylarda yo‘l 
ta’miri, ichimlik suvi ta’minoti, tabiiy gaz tarmoqlarini yangilash va ta’lim muassasalarini rekonstruksiya qilish kabi 
dolzarb masalalarni hal etish pirovard maqsadlardan biri hisoblanadi. Mazkur jarayonlarda fuqarolarning faol 
ishtiroki, budjet mablag‘lari sarflanishida ularning fuqarolik pozitsiyasini namoyon etish imkoniyati yaratilganini 
kuzatish mumkin.

Fuqarolarning budjet jarayonida ishtirok etishi shaffoflik va ochiqlikni ta’minlash, jamoatchilik nazoratini 
kuchaytirish, davlat organlari faoliyati samaradorligini oshirish hamda korrupsiya holatlarining oldini olishga 
xizmat qiladi.

2019-yildan boshlab Birlashgan Millatlar Tashkiloti Taraqqiyot dasturi ko‘magida jamoatchilik ixtiyoriga 
“Ochiq budjet” axborot portali ishga tushirildi va “Tashabbusli budjet” jarayonlari yo‘lga qo‘yildi. 2021-yildan 
boshlab esa mazkur jarayonlar to‘liq takomillashtirilib, yangilangan formatda amalga oshirilmoqda.

“Tashabbusli budjet” jarayonlaridan kutilayotgan asosiy maqsadlar:
– aholining yillar davomida an’anaviy budjet tizimida qamrab olinmagan muammolarini hal etish;
– aholining budjet savodxonligini oshirish va budjet mablag‘larining maqsadli sarflanishiga ko‘maklashish;
– fuqarolik jamiyatining hamjihatlik asosida shakllanishiga erishish;
– e’tibordan chetda qolayotgan ayrim ijtimoiy masalalarni fuqarolik jamiyati bilan hamkorlikda hal etish;
– mahalliy hokimiyat va fuqarolar tomonidan hududdagi muhim sohalar bo‘yicha birgalikda qarorlar qabul 

qilish;
– fuqarolarni hududlarda amalga oshirilayotgan islohotlar yo‘nalishlari hamda sarflanayotgan mablag‘lar 

to‘g‘risida xabardor qilish.
Mamlakatimizda 2019-yildan buyon o‘tkazilib kelinayotgan “Tashabbusli budjet” jarayonlari ushbu tizimning 

jamiyat hayotidagi o‘rni naqadar muhim ekanini ko‘rsatdi. Bu jarayonlar aholining ijtimoiy faolligini oshirish, 
mahalliy muammolarni o‘z vaqtida hal etish hamda davlat va jamoatchilik o‘rtasidagi ishonchni mustahkamlashda 
muhim “dastak” sifatida xizmat qilmoqda.

2021-yilda o‘tkazilgan tashabbusli budjetlashtirish jarayonida fuqarolardan kelib tushgan murojaatlarda 
bayon etilgan o‘rinli va dolzarb muammolarni qisqa muddatlarda hal etish, davlat budjetini shakllantirish va 
hududlarni ijtimoiy-iqtisodiy rivojlantirish loyihalarini ishlab chiqish jarayoniga aholini faol jalb etish maqsadida 
O‘zbekiston Respublikasi Prezidentining PQ–5250-son qarori qabul qilindi.

Shuningdek, O‘zbekiston Respublikasi Prezidentining 2021-yil 13-apreldagi “Budjet jarayonida fuqarolarning 
faol ishtirokini ta’minlash bo‘yicha qo‘shimcha chora-tadbirlar to‘g‘risida” PQ–5072-son qaroriga asosan, “Ochiq 
budjet” axborot portali 2021-yilning 1-iyulidan boshlab respublikaning barcha tuman va shaharlarida jamoatchilik 
fikri asosida tadbirlarni shakllantirish va moliyalashtirish bo‘yicha loyiha sifatida to‘liq ishga tushirildi.

2021-yilda yangilangan talqinda o‘tkazilgan dastlabki “Tashabbusli budjet” jarayoni uch bosqichda amalga 
oshirildi. “Ochiq budjet” axborot portalida ro‘yxatdan o‘tgan fuqarolar tomonidan jami 41 125 ta taklif bildirildi. 
Takliflar tahliliga ko‘ra, fuqarolarni eng ko‘p qiynab kelayotgan muammolar qatorida ichki yo‘llarni ta’mirlash va 
tartibga keltirish masalalari yetakchi o‘rin egallagan — bu yo‘nalishda 13 853 ta, ya’ni jami takliflarning 34 foizi 
qayd etilgan.

Hududlar kesimida eng ko‘p takliflar Qoraqalpog‘iston Respublikasi (6 523 ta), Buxoro viloyati (5 651 ta) va 
Namangan viloyati (4 414 ta) hududlaridan kelib tushgan.

Kelib tushgan takliflardan 21 833 tasi (53 foiz) hududlarda tashkil etilgan ishchi komissiyalar tomonidan 
belgilangan mezonlarga muvofiq deb topilib, ovoz berish jarayoniga o‘tkazilgan. Ovoz berish jarayoni davomida 
mamlakat bo‘ylab jami 1 149 ming nafar fuqaro o‘zlarini qiziqtirgan takliflarga ovoz berdi. Shundan 95,0 ming 
nafar fuqaro portalda ro‘yxatdan o‘tgan holda, 988,4 ming nafar fuqaro SMS qisqa xabar orqali, hamda internet 
tarmog‘iga ulanish imkoniyatiga ega bo‘lmagan 65,9 ming nafar fuqaro esa oflayn tizim orqali ovoz bergan.

Bundan tashqari, O‘zbekiston Respublikasi Prezidentining 2021-yil 23-sentyabrdagi PQ–5250-son 
qaroriga asosan, tuman va shahar hokimliklari qoshida tashkil etilgan “Fuqarolar tashabbusi jamg‘armasi”ga 
(Jamg‘arma) Respublika budjetidan jami 117,4 mlrd so‘m mablag‘ yo‘naltirildi. Ushbu mablag‘lar quyidagi 
mezonlar asosida taqsimlandi:

– Jamg‘armada 1 mlrd so‘mdan kam mablag‘ shakllangan tuman va shaharlar uchun qo‘shimcha 57,9 mlrd 
so‘m;

– “Ochiq budjet” axborot portali orqali 100 tadan ortiq taklif kelib tushgan tuman va shaharlar uchun 
qo‘shimcha 59,5 mlrd so‘m ajratildi.

Yakuniy ma’lumotlarga ko‘ra, ovoz berish jarayoniga o‘tkazilgan jami 22 966 ta taklifdan 1 599 tasi g‘olib 
deb topilib, ular uchun 530,5 mlrd so‘m mablag‘ yo‘naltirilgan. Bu natija tashabbusli budjet tizimining mamlakat 
miqyosida fuqarolar ishtirokini ta’minlashdagi real samaradorligini ko‘rsatadi.

2022–2026-yillarga mo‘ljallangan Yangi O‘zbekiston taraqqiyot strategiyasining “Inson qadrini ulug‘lash 
va faol mahalla yili” Davlat dasturining 21-maqsadiga muvofiq, joriy yildan boshlab barcha tuman va shahar 
budjetlarining 5 foiz qismi fuqarolar tashabbuslarini amalga oshirishga yo‘naltirilishi belgilangan. Shu maqsadlar 
uchun 2022-yilda tuman va shahar budjetlari hisobidan 1,5 trln so‘m, shuningdek, ularning qo‘shimcha 
mablag‘larining kamida 30 foizi hisobidan qariyb 400 mlrd so‘m yo‘naltirildi.

2022-yilda o‘tkazilgan “Tashabbusli budjet” jarayonlarida respublika bo‘ylab fuqarolar tomonidan 131 
mingdan ortiq loyiha ilgari surildi. Saralash bosqichidan o‘tgan 77,9 mingta ijtimoiy ahamiyatga ega loyiha ovoz 

berish jarayoniga o‘tkazildi. Ovoz berish jarayonida fuqarolar tomonidan 14 milliondan ortiq ovoz berildi, bu esa 
jarayonning keng qamrovli ommalashganini ko‘rsatdi.

Shuningdek, O‘zbekiston Respublikasi Prezidentining 2022-yil 7-apreldagi PQ–197-son qarori (“Tuman 
va shahar budjetlari mablag‘larini jamoatchilik fikri asosida shakllantirilgan tadbirlarga yo‘naltirish jarayonlarida 
fuqarolarning ishtirokini yanada qo‘llab-quvvatlash to‘g‘risida”) va 2022-yil 25-oktyabrdagi PQ–409-son qarori 
(“Jamoatchilik fikri asosida shakllantiriladigan loyihalarni moliyalashtirish ko‘lamini kengaytirish chora-tadbirlari 
to‘g‘risida”)ga asosan, har biri 2 mingdan ortiq ovoz to‘plagan, ammo g‘olib deb topilmagan 503 ta loyiha ham 
qo‘shimcha tarzda g‘olib deb e’tirof etildi. Ushbu loyihalarni amalga oshirish uchun 420 mlrd so‘m mablag‘ 
ajratildi. Yil yakunlariga ko‘ra, jami 4 136 ta loyiha g‘olib deb topilib, ular uchun 2,5 trln so‘m mablag‘ yo‘naltirildi.

2023-yilda o‘tkazilgan “Tashabbusli budjet” jarayonlarida respublika bo‘ylab fuqarolar tomonidan 105 
mingdan ortiq loyiha ilgari surildi. Ulardan 67,1 mingta loyiha saralash bosqichidan o‘tib, jamoat manfaatlariga 
xizmat qiluvchi tashabbuslar sifatida ovoz berish jarayoniga qo‘yildi. Ovoz berish jarayonida fuqarolar tomonidan 
34 milliondan ortiq ovoz berildi.

Bu jarayonlarda mamlakatning 9 444 ta mahallasidan deyarli barchasi o‘z loyihalari bilan ishtirok etdi.
G‘olib loyihalar tahliliga ko‘ra, quyidagi yo‘nalishlar yetakchi o‘rinlarni egalladi:
•	 1 605 ta umumta’lim maktablarini ta’mirlash va jihozlash;
•	 1 076 ta ichki yo‘llarni ta’mirlash;
•	 595 ta sog‘liqni saqlash muassasalarini ta’mirlash va jihozlash;
•	 184 ta maktabgacha ta’lim muassasalarini ta’mirlash va jihozlash;
•	 125 ta ko‘cha yoritish tizimini o‘rnatish yoki ta’mirlash;
•	 63 ta ichimlik suvi va oqava tizimini yaxshilash loyihalari.
O‘zbekiston Respublikasi Prezidentining 2023-yil 10-apreldagi PQ–117-son qaroriga (“Tashabbusli 

budjetlashtirish amaliyotini yanada takomillashtirish hamda faol mahallalarni qo‘llab-quvvatlash chora-tadbirlari 
to‘g‘risida”) asosan, 2023-yilning fevral–aprel oylarida o‘tkazilgan “Tashabbusli budjet” jarayonlarida har biri 
2 mingdan ortiq ovoz to‘plagan, ammo g‘olib deb topilmagan 1 309 ta loyiha uchun 1 311 mlrd so‘m mablag‘ 
ajratildi. Yil yakuniga kelib, ikkala mavsum doirasida jami 4 183 ta loyiha g‘olib deb topilib, ularni amalga oshirish 
uchun 4,115 trln so‘m mablag‘ yo‘naltirildi.

Bugungi kunda mamlakatimizda fuqarolar manfaatlarini ta’minlash, yashash sharoitlarini yaxshilash va 
ijtimoiy infratuzilmani rivojlantirish bo‘yicha sezilarli o‘zgarishlar amalga oshirilmoqda. 2019-yildan buyon 
o‘tkazilib kelinayotgan “Tashabbusli budjet” jarayoni ushbu ijobiy o‘zgarishlarning yaqqol dalilidir. Fuqarolarning 
jarayonlardagi ishtiroki yildan-yilga ortib borayotgani bu mexanizmning jamiyat hayotida tobora muhim ahamiyat 
kasb etayotganini tasdiqlaydi. O‘zbekiston tajribasi shuni ko‘rsatmoqdaki, fuqarolarning budjet qarorlarini 
shakllantirishda faol ishtiroki davlat boshqaruvida shaffoflik, ochiqlik va jamoatchilik nazoratini kuchaytirish 
orqali mahalliy darajada iqtisodiy samaradorlik va ijtimoiy adolatni ta’minlashning samarali vositasiga aylangan 
(1-rasm; 1,2,3,4-jadval).

1-rasm. Tashabbusli budjet jarayonga fuqarolarning jalb etilishi yillar kesimida

1-jadval. «Ochiq budjet» axborot portalida oʻtkazilgan Tashabbusli budjet jarayoni natijalari toʻgʻrisida yillar 
kesimida

MAʼLUMOT

Ажратилган 
маблағ 
(млн) 

Келиб 
тушган 

таклифлар 
сони

Ғолиб деб 
топилган 

таклифлар 
сони 

Берилган 
овозлар 

сони 
(минг)

Ажратилган 
маблағ (млрд) 

Келиб 
тушган 

таклифлар 
сони

Ғолиб деб 
топилган 

таклифлар 
сони 

Берилган 
овозлар 

сони 
(минг)

Ажратилган 
маблағ 
(млрд) 

Келиб 
тушган 

таклифлар 
сони

Ғолиб деб 
топилган 

таклифлар 
сони 

Берилган 
овозлар 

сони 
(минг)

530 500     41 125       1 594         1 149 499   2 537 131 265 4 136 14 511 857 4 115 105 434 4 183 34 244 850

1 Қорақалпоғистон 
Республикаси 38 600       3 501         104            221 226      122 678         15 250       234                429 618       205             5 952         225               690          

2 Андижон вилояти 38 842       1 652         149            82 908        204 992         4 740         287                1 120 357    327             5 992         297               1 600       
3 Бухоро вилояти 36 278       2 329         117            106 636      143 780         14 030       282                825 963       268             6 496         297               1 106       
4 Жиззах вилояти 30 999       6 523         145            75 421        124 232         6 228         165                589 312       214             3 221         200               796          
5 Қашқадарё вилояти 41 380       2 404         74              95 414        238 918         9 367         332                1 432 327    410             9 862         361               2 577       
6 Навоий вилояти 32 981       4 414         107            100 705      101 708         5 119         221                538 590       164             6 483         201               590          
7 Наманган вилояти 38 476       5 651         107            74 111        212 575         8 981         314                1 569 070    373             6 688         425               1 485       
8 Самарқанд вилояти 38 688       2 255         118            97 425        246 356         6 551         381                1 387 244    406             6 186         403               1 962       
9 Сурхондарё вилояти 33 591       1 453         104            89 311        207 823         20 976       279                1 450 409    320             21 874       290               701          

10 Сирдарё вилояти 24 472       2 783         103            44 582        63 793           5 178         244                357 436       93               3 353         187               1 113       
11 Тошкент вилояти 43 835       2 059         105            64 196        233 775         7 469         393                1 162 416    337             5 849         360               1 319       
12 Фарғона вилояти 48 168       2 206         96              18 372        304 544         6 310         436                2 407 218    490             5 840         432               2 509       
13 Хоразм вилояти 34 847       2 300         154            34 215        158 392         10 336       250                897 899       241             7 987         238               1 113       
14 Тошкент шаҳар 49 345       1 591         111            44 977        172 365         10 730       318                343 998       265             9 651         267               799          

2022 йил жами 2023 йил жами

ЖАМИ 

Т/р Ҳудуд номи

2021 йил жами*

2-jadval. «Ochiq budjet» axborot portalida oʻtkazilgan Tashabbusli budjet jarayonining natijalari toʻgʻrisida sohalar 
kesimida yillik

MAʼLUMOT

9 913 3 380 2 512 363 354 1 021 544 1 739
1 2021 йил* 1 594 367 408 131 115 64 35 474
2 2022 йил 4 136 1408 1028 169 114 362 325 730
3 2023 йил 4 183 1605 1076 63 125 595 184 535

Мактабгача таълим 
муассаса-ларини 

таъмирлаш ва 
жихозлаш

Бошқа 
тадбирлар

ЖАМИ

Т/Р Ҳудуд номи

Шу жумладан соҳалар кесимида

Жами
Умумтаълим 

мактабларини 
таъмирлаш

Ички йўлларни 
таъмирлаш

Ичимлик суви ва 
оқава тизимини 

яхшилаш

Кўча чироқларини 
ўрнатиш ёки 
таъмирлаш 

Соғлиқни сақлаш 
муассасаларини 

таъмирлаш ва 
жихозлаш

*Izoh:  «Tashabbusli budjet» jarayonlari 2021-yilda eksperement tariqasida bir marotaba oʻtkazilgan.

3-jadval. «Ochiq budjet» axborot portalida oʻtkazilgan Tashabbusli budjet jarayonida qoʻshimcha ravishda ajratilgan 
mablagʻlar boʻyicha yillar kesimida

MAʼLUMOT
2021 йил 

(Асос: ПҚ-5250)

Ажратилган 
маблағ (млн) 

Ажратилган 
маблағ 
(млн) 

Қўшимча 
ғолиб деб 
топилган 

таклифлар 
сони

Ажратилган 
маблағ (млн) 

Қўшимча ғолиб 
деб топилган 

таклифлар сони

117 416             420 072 503 1 310 928 1 309
1 Қорақалпоғистон 

Республикаси 13 003 2 200 2 27 513 29

2 Андижон вилояти 17 521 43 832 49 113 706 111
3 Бухоро вилояти 11 747 19 313 30 45 820 50
4 Жиззах вилояти 10 249 28 765 28 87 760 82
5 Қашқадарё вилояти 2 625 38 748 37 141 047 128
6 Навоий вилояти 8 617 15 383 22 47 733 57
7 Наманган вилояти 7 183 46 130 55 154 421 182
8 Самарқанд вилояти 5 430 27 017 33 137 669 135
9 Сурхондарё вилояти 5 419 53 925 46 111 754 110

10 Сирдарё вилояти 8 518 5 260 23 8 445 13
11 Тошкент вилояти 5 221 35 190 39 87 603 84
12 Фарғона вилояти 13 943 81 054 106 226 238 201
13 Хоразм вилояти 7 940 23 255 33 77 609 83
14 Тошкент шаҳар 43 610 44

ЖАМИ 

Т/р Ҳудуд номи

2022 йил
(Асос: ПҚ-197; ПҚ-409)

2023 йил 
(Асос: ПҚ-117)

4-jadval. 2021-2023-yillarda oʻtkazilgan Tashabbusli budjet jarayonlarida gʻolib boʻlgan mahallalar yuzasidan 
MAʼLUMOT

2021 йил
2022 йил 
1-мавсум

2022 йил 
2-мавсум

2023 йил 
1-мавсум

2023 йил 
2-мавсум

9 444 4 766 50% 1 224 1 864 1 501 2 482 1 012 273

1
Қорақалпоғистон 
Республикаси

452 252 56% 76 105 80 115 80 22

2 Андижон вилояти 909 389 43% 92 141 110 181 76 28
3 Бухоро вилояти 544 310 57% 109 130 98 177 58 13
4 Жиззах вилояти 308 179 58% 54 75 63 112 38 4
5 Қашқадарё вилояти 822 404 49% 80 156 126 208 82 24
6 Навоий вилояти 330 203 62% 76 95 60 107 47 10
7 Наманган вилояти 788 432 55% 98 136 128 270 76 22
8 Самарқанд вилояти 1126 488 43% 91 173 146 254 99 33
9 Сурхондарё вилояти 724 361 50% 86 140 104 192 69 22
10 Сирдарё вилояти 238 180 76% 77 97 72 86 54 7
11 Тошкент вилояти 1025 447 44% 105 183 140 208 106 34
12 Фарғона вилояти 1062 548 52% 121 192 162 280 88 25
13 Хоразм вилояти 531 278 52% 82 116 95 144 56 14
14 Тошкент шаҳри 585 295 50% 77 125 117 148 83 15

Жами

Т/р Ҳудуд номи
Жами 

мавжуд 
маҳалла

Жами ғолиб 
бўлган 

маҳаллалар 
сони

%

шундан 2023 йил 
2-мавсумда илк 
маротаба ғолиб 
бўлган маҳалла 

2024-yilda an’anaga muvofiq tarzda Tashabbusli budjet jarayonlari ikki mavsum doirasida — yanvar-
fevral hamda iyul-avgust oylarida o‘tkazildi. Tashabbusli budjet jarayonini yanada takomillashtirish, ovoz berish 
bosqichini optimallashtirish, shuningdek, majburiy ovoz berish holatlarini kamaytirish maqsadida bir qator 
yangiliklar hamda qo‘shimcha imkoniyatlar yaratildi1.

Jumladan, birinchi mavsumdan boshlab “Bir fuqaro – bir ovoz” tamoyili joriy etildi hamda “Mening yo‘lim” 
loyihasini Tashabbusli budjet jarayonining birinchi mavsumi bilan qo‘shib o‘tkazish belgilandi.

Ikkinchi mavsumdan boshlab esa majburiy ovoz berishga jalb etish hamda ovozlarni “sotib olish” holatlarini 
kamaytirish maqsadida ovoz berish bosqichi 10 kunga qisqartirildi. Xalq deputatlari tuman (shahar) kengashlari 
vakolatlarini kengaytirish maqsadida ularga tuman (shahar) budjeti qo‘shimcha mablag‘lari hisobidan qo‘shimcha 
g‘oliblarni e’lon qilish hamda majburiy ovoz to‘plangan loyihalarni bekor qilish vakolati berildi.

Shu bilan birga, Tashabbusli budjet jarayonlari uchun ajratilgan mablag‘lar hajmi 2023-yilga nisbatan 1,2 
trln so‘mga yoki 26 foizga oshib, umumiy ajratilgan mablag‘lar miqdori 5,7 trln so‘mni tashkil etdi.

Ikki mavsum davomida “Ochiq budjet” portaliga fuqarolar tomonidan jami 63 mingdan ortiq loyiha kelib 
tushdi. Shundan hududiy ishchi komissiyalar tomonidan mazkur loyihalarning 52 mingdan ortig‘i yoki 83 foizi 
ovoz berish bosqichiga o‘tkazildi. Rad etilgan loyihalarning aksariyat qismi ularni amalga oshirishning texnik 
imkoni mavjud bo‘lmagani hamda qiymati 1,3 mlrd so‘mdan oshiq bo‘lgani sababli rad etilgan.

Ovozga qo‘yilgan loyihalarning 20 mingtasi (39 foiz) ichki yo‘llarni ta’mirlash, 7,3 mingtasi (14 foiz) ko‘cha 
chiroqlarini o‘rnatish va 6,8 mingtasi (13 foiz) maktablarni ta’mirlash hamda jihozlash loyihalariga to‘g‘ri keldi.

Shuningdek, 2024-yildan boshlab Tashabbusli budjet jarayonlarining birinchi mavsumidan e’tiboran “bir 
fuqaro – bir ovoz” tamoyili to‘liq ishga tushirildi. Barcha mahallalar uchun g‘olib bo‘lish imkoniyatini yaratish 
maqsadida, Tashabbusli budjet doirasida so‘nggi mavsumlarda ketma-ket ikki marotaba g‘olib deb topilgan 
mahallalar (yoki tashkilotlar) uchun navbatdagi ikki mavsum davomida loyiha kiritish imkoniyati cheklanadi.

Mablag‘lardan samarali foydalanish hamda ijtimoiy muammolarga ko‘proq e’tibor qaratish maqsadida 
Tashabbusli budjet jarayoni doirasida tashkilotlar tomonidan barcha turdagi avtomobillar, jamoat xavfsizligini 
ta’minlashga oid jihozlar (radar, jamoat joylaridagi kuzatuv kameralari, “svetoforlar”), rahbar xodimlar uchun 
mebel jihozlarini xarid qilish taqiqlanadi.

Shuningdek, joriy yilning birinchi mavsumidan boshlab moliyaviy jihatdan mustaqil bo‘lgan oliy o‘quv 
muassasalarining “Tashabbusli budjet” jarayonlarida ishtirok etishiga cheklov o‘rnatildi (5-jadval).

1	  Oʻzbekiston Respublikasi Iqtisodiyot va Moliya vazirligi rasmiy veb-sayti maʼlumotlari

5-jadval. Tashabbusli budjet doirasida 2024-yilda ovoz berish bosqichiga oʻtkazilgan loyihalar yuzasidan sohalar 
kesimida maʼlumot2

T/r Hudud nomi Jami 
loyihalar

shundan

Ichki 
yoʻllar

Umumtaʼ-lim 
maktabi

Koʻcha 
chiroq-

lari

Maktab-
gacha 
taʼlim

Tibbiyot 
tashkiloti

Ichimlik 
suvi va 
oqava 
tizimi

Boshqalar

Jami 52 255 20 396 6 823 7 311 2 351 1 780 2 057 11 537
  foizda 100% 39% 13% 14% 4% 3% 4% 22%

1 Qoraqalpogʻiston 
Respublikasi 3 004 975 496 329 112 113 76 903

2 Andijon viloyati 3 610 1 762 495 527 74 151 132 469

3 Buxoro viloyati 3 642 1 507 449 476 130 135 45 900

4 Jizzax viloyati 2 510 913 458 245 90 50 67 687

5 Qashqadaryo 
viloyati 3 870 2 098 321 555 25 79 172 620

6 Navoiy viloyati 3 352 850 468 491 211 142 92 1 098

7 Namangan 
viloyati 4 089 2 015 393 618 95 119 172 677

8 Samarqand 
viloyati 3 878 1 663 626 394 180 176 154 685

9 Surxondaryo 
viloyati 4 567 1 733 732 771 195 176 311 649

10 Sirdaryo viloyati 2 285 717 295 335 120 64 86 668

11 Toshkent viloyati 3 409 1 634 470 438 120 46 108 593

12 Fargʻona viloyati 5 156 1 716 689 842 487 211 322 889

13 Xorazm viloyati 4 388 2 229 411 958 125 81 131 453

14 Toshkent shahri 4 495 584 520 332 387 237 189 2 246

Ovoz berish bosqichida fuqarolar tomonidan 20 milliondan ortiq ovoz qayd etildi. Jumladan, birinchi 
mavsumda 11 million, ikkinchi mavsumda esa 9 million fuqaro ovoz berishda ishtirok etib, yillik o‘rtacha hisobda 
aholining 28 foizi ushbu jarayonlarda faollik ko‘rsatdi. Ovoz berish bosqichi yakunlariga ko‘ra, umumiy qiymati 
5,6 trln so‘mni tashkil etgan 4 768 ta loyiha g‘olib deb topildi. Ushbu loyihalar uchun fuqarolar tomonidan 16 
milliondan ortiq ovoz berildi.

2024-yilda ajratilgan mablag‘lar hajmining oshishi hisobiga bir tuman yoki shaharda g‘olib loyihalar soni 
2023-yilga nisbatan o‘rtacha 6–8 tadan 13–15 tagacha oshgani qayd etildi. Shuni alohida ta’kidlash lozimki, 
amaldagi tartibga kiritilgan o‘zgarishlarga muvofiq, Xalq deputatlari tuman (shahar) kengashlari o‘zlariga 
berilgan vakolatdan foydalangan holda tuman (shahar) budjeti qo‘shimcha mablag‘lari hisobidan 56 ta loyiha 
uchun qo‘shimcha mablag‘ ajratib, ularni g‘olib sifatida e’lon qildi.

G‘olib bo‘lgan loyihalarning 1 686 tasi (35 foiz) ichki yo‘llarni ta’mirlashga, 1 446 tasi (30 foiz) esa maktablarni 
ta’mirlash va jihozlashga to‘g‘ri keldi.

Ma’lumot uchun, O‘zbekiston Respublikasi Prezidentining 2021-yil 13-apreldagi 5072-sonli “Budjet 
jarayonida fuqarolarning faol ishtirokini ta’minlash bo‘yicha qo‘shimcha chora-tadbirlar to‘g‘risida”gi qaroriga 
asosan amaldagi tartib o‘zgartirilib, tuman (shahar) budjeti qo‘shimcha manbalarining kamida 10 foizi emas, 

2	  Oʻzbekiston Respublikasi iqtisodiyot va moliya vazirligi “Ochiq byudjet” axborot portali (https://openbudget.uz/)

balki 30 foizini yo‘naltirish hamda 2022-yil 1-yanvardan e’tiboran respublikaning barcha tuman (shahar)
larida tegishli budjetlar tasdiqlangan umumiy xarajatlarining 5 foizini jamoatchilik fikri asosida shakllantirilgan 
tadbirlarni moliyalashtirishga yo‘naltirishga erishildi.

Shuningdek, O‘zbekiston Respublikasi Prezidentining 2022-yil 25-oktyabrdagi PQ-409-son “Budjet 
jarayonida fuqarolarning faol ishtirokini ta’minlash bo‘yicha qo‘shimcha chora-tadbirlar to‘g‘risida”gi qaroriga 
muvofiq, joylarda fuqarolarni qiynab kelayotgan dolzarb muammolarni hal etish miqyosini kengaytirish 
maqsadida 2023-yildan boshlab Qoraqalpog‘iston Respublikasi respublika budjeti, viloyatlar va Toshkent shahar 
budjeti qo‘shimcha mablag‘larining 30 foizi hamda tuman (shahar) budjetlarining 5 foizi miqdorida, biroq kamida 
6 mlrd so‘mdan kam bo‘lmagan mablag‘lar fuqarolar fikri asosida shakllantirilgan loyihalarni moliyalashtirishga 
yo‘naltirildi.

X U L O S A  V A  T A K L I F L A R
Bugungi kunda ushbu amaliyotni Farbiy va Sharqiy Yevropadagi 20 dan ortiq Davlatlar, jumladan Lotin 

Amerikasi mamlakatlari, AQSh, Xitoy, Janubiy Koreya va boshqa ko‘plab davlatlar bu tizimni muvaffaqiyatli 
qo‘llab kelmoqda. Shu bois, respublikamizda davlat moliyasini boshqarish tizimini yanada takomillashtirish 
doirasida budjet jarayonida fuqarolarning ishtirokiga asoslangan budjetlashtirishning zamonaviy usullarini 
keng joriy etish ustuvor vazifalardan biri hisoblanadi. Bugungi o‘zgarishlar va islohotlar sharoitida tashabbusli 
budjetlashtirishning nazariy hamda amaliy jihatlarini har tomonlama o‘rganish va tatbiq etish dolzarb 
masalalardan biridir.

Budjet masalalarini muhokama qilish nafaqat shahar, balki qishloq hayotining ham ajralmas qismiga 
aylandi. Ushbu jarayon butun dunyoda kechmoqda. Tashkilotchilar bu bir martalik aksiya emasligini ta’kidlab, 
turli auditoriyalar uchun o‘tkaziladigan o‘qitish, ta’lim, targ‘ibot, fuqarolarni xabardor qilish, ijtimoiy reklama va 
yangi media vositalari orqali ishtirokni rag‘batlantirish tadbirlari orqali fuqarolarda ovoz berish orqali ijtimoiy 
muammolarni hal etish mumkinligi haqidagi ishonch va imkoniyatni shakllantirishga erishgan. Bu esa, albatta, 
mazkur loyiha doirasidagi ilmiy-tadqiqot ishlarining amaliy muvaffaqiyatini ifodalaydi.

